[bookmark: _GoBack]ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՓԵՏՐՎԱՐԻ 23-Ի N 260-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	21.08.2024թ.

	
	01/9-1/17848-2024

	Ուսումնասիրելով Ձեր 09.08.2024թ-ի N ԳՍ/15․2/25376-2024 գրությամբ ներկայացված «Հայաստանի Հանրապետության կառավարության 2024թ-ի փետրվարի 23-ի N 260-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, հայտնում ենք, որ առարկություններ և առաջարկություններ չունենք:
	
	

	2․ ՀՀ առողջապահության նախարարություն
	26.08.2024թ.

	
	ԼՆ/06.1/24452-2024

	Ի կատարումն 2024 թվականի օգոստոսի 9-ի Ձեր N ԳՍ/15․2/25376-2024 գրության` հայտնում եմ, որ Առողջապահության նախարարությունը «Հայաստանի Հանրապետության կառավարության 2024 թվականի փետրվարի 23-ի N 260-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություն և դիտողություն չունի:
	

	3. ՀՀ արդարադատության նախարարություն
	18.09.2024թ.

	
	/27.1/36954-2024

	1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2024 թվականի փետրվարի 23-ի N 260-Ն որոշման(այսուհետ՝ Որոշում)3-րդ կետի 1-ին ենթակետը շարադրել նոր խմբագրությամբ, համաձայնորի՝սույն որոշումն ուժի մեջ մտնելուց հետո ութամսյա ժամկետում ավարտել սույն որոշմամբ նախատեսված՝ Հայաստանի Հանրապետության Շիրակի մարզի առողջապահական համակարգի օպտիմալացման ծրագրից բխող` սույնորոշման 1-ինկետի 2-րդ ենթակետով նախատեսված աշխատանքների իրականացումը՝ Հայաստանի Հանրապետության քաղաքացիական օրենսգրքի, «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին»  օրենքի ևՊետական ոչ առևտրային կազմակերպությունների մասին» օրենքի պահանջներին համապատասխան։ ՀՀ Շիրակի մարզպետին վերապահել «Անիպեմզայի առողջության կենտրոն» պետական ոչ առևտրային կազմակերպության գույքի, այլ գույքային իրավունքների, ինչպես նաև պարտատերերին և պարտապաններին վերաբերող բոլոր (ներառյալ վիճարկվող) պարտավորությունների՝ «Աղինի առողջության կենտրոն» պետական ոչ առևտրային կազմակերպությանը փոխանցման ակտը հաստատելու լիազորություն:
Որոշման 3-րդ կետի 1-ին ենթակետը սահմանում է հետևյալը՝ սույն որոշումն ուժի մեջ մտնելուց հետո եռամսյա ժամկետում ավարտել սույն որոշմամբ նախատեսված՝ Հայաստանի Հանրապետության Շիրակի մարզի առողջապահական համակարգի օպտիմալացման ծրագրից բխող` սույն որոշման 1-ին կետի 2-րդ ենթակետով նախատեսված աշխատանքների իրականացումը՝ Հայաստանի Հանրապետության քաղաքացիական օրենսգրքի, «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի և «Պետական ոչ առևտրային կազմակերպությունների մասին» օրենքի պահանջներին համապատասխան:
Հարկ է նկատել, որ Որոշումը ուժի մեջ է մտել 2024 թվականի փետրվարի 24-ին, այսինքն, Որոշման 1-ին կետի 1-ին ենթակետով սահմանված ժամկետը արդեն իսկ ավարտվել է:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 30-րդ հոդվածի 2-րդ մասի դրույթը, համաձայն որի՝ մինչև սահմանված ժամկետի ավարտն ակտն ընդունող մարմինը կարող է երկարաձգել ակտի գործողության ժամկետը կամ դրան հաղորդել անժամկետ բնույթ:
«Նորմատիվ իրավական ակտերի մասին» օրենքի 31-րդ հոդվածի 4-րդ մասի համաձայն՝ ամիսներով հաշվարկվող ժամկետը լրանում է ժամկետի վերջին ամսվա համապատասխան ամսաթվին: Եթե ամիսներով հաշվարկվող ժամկետը լրանում է այն ամսին, որը չունի համապատասխան ամսաթիվ, ապա ժամկետը լրանում է այդ ամսվա վերջին օրը:
«Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած:
Վերոնշյալ իրավանորմերի վերլուծությունից պարզ է դառնում, որ Որոշման 3-րդ կետի 1-ին ենթակետը հանդիսանում է ժամկետային նորմ, որի գործողությունը դադարում է դրանում նշված ժամկետի լրանալուն պես, այսինքն, Որոշման 3-րդ կետի 1-ին ենթակետում նշված ժամկետը հնարավոր էր փոփոխել մինչև դրանում նշված ժամկետի լրանալու պահը:
Այսպիսով, հիշյալ նորմի գործողության ժամկետը լրացել է, ուստի դրանում փոփոխություն կատարելը խնդրահարույց է:
Նույն դիտարկումը վերաբերում է նաև Նախագծի 1-ին կետի 2-րդ ենթակետով նախատեսված փոփոխությանը:

	Ընդունվել է ի գիտություն։
ՀՀ Շիրակի մարզպետի կողմից 2024 թվականի ապրիլի 25-ին ընդունվել է ««Անիպեմզայի առողջության կենտրոն» պետականոչ առևտրային կազմակերպությունը «Աղինի առողջության կենտրոն» պետականոչ առևտրային կազմակերպությանը միացման եղանակով վերակազմակերպելու մասին» թիվ 167-Ա որոշումը։ Այն ներկայացվել է ՀՀ արդարադատության նախարարության իրավաբանական անձանց պետական ռեգիստր՝ պետական գրացման, որը սակայն մերժվել է պատճառաբանությամբ, որ ՀՀ կառավարության 2024 թվականի փետրվարի 23-ի թիվ 260-Ն որոշմամբ ՀՀ Շիրակի մարզպետին փոխանցման ակտ հաստատելու լիազորություն վերապահված չէ և վերջիններիս կողմից առաջարկվել է ՀՀ կառավարության 2024 թվականի փետրվարի 23-ի թիվ 260-Ն որոշման մեջ կատարել փոփոխություն, որով ՀՀ Շիրակի մարզպետին կվերապահվի փոխանցման ակտ հաստատելու լիազորություն:
Վերոգրյալի վերաբերյալ դիրքորոշում ստանալու նպատակով դիմել ենք նաև ՀՀ արդարադատության նախարարություն։ Վերջինիս գրության համաձայն՝  «Պետական ոչ առևտրային կազմակերպությունների մասին» օրենքի 14-րդ հոդվածի 2-րդ մասի ը) կետի համաձայն՝ Հայաստանի Հանրապետության կառավարության 23 փետրվարի 2024 թվականի թիվ 260-Ն որոշմամբ լիազորված պետական մարմնին՝ Շիրակի մարզպետին կարող էր վերապահվել փոխանցման ակտը հաստատելու լիազորություն, սակայն ՀՀ կառավարության 2024 թվականի փետրվարի 23-ի թիվ 260-Ն որոշմամբ Շիրակի մարզպետին նման լիազորություն վերապահված չէ:
Հաշվի առնելով վերոգրյալը՝ անհրաժեշտություն է առաջացել կատարել փոփոխություններ ՀՀ կառավարության 2024 թվականի փետրվարի 23-ի թիվ 260-Ն որոշման մեջ և շրջանառել «Հայաստանի Հանրապետության կառավարության 2024 թվականի փետրվարի 23-ի N 260-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի մեջ ամրագրվել է ՀՀ Շիրակի մարզպետին փոխանցման ակտը հաստատելու լիազորություն տրվելու կետը։

	2. Նախագծի 1-ին կետի 1-ին ենթակետում կիրառված «ՀՀ» հապավումը անհրաժեշտ է բացել՝ նկատի ունենալով«Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, միաժամանակ նոր խմբագրված նախադասության վերջում չակերտից առաջ անհրաժեշտ է լրացնել վերջակետ կետադրական նշանը:
	Ընդունվել է

	3․Անդրադառնալով Նախագծի 1-ին կետի 1-ին ենթակետով նախատեսված փոփոխությանը անհրաժեշտ է նկատի ունենալ, որ «Բաժնետիրական ընկերությունների մասին» օրենքի 23-րդ հոդվածի 3-րդ կետի համաձայն՝ վերակազմավորման մասին որոշումը պետք է ընդունվի վերակազմավորման ձևովվերակազմակերպվող Ընկերության ժողովում, որը պետք է հաստատի վերակազմավորման կարգը և պայմանները, վերակազմավորման ձևովվերակազմակերպվող Ընկերության բաժնետոմսերի և այլ արժեթղթերի փոխարկման կարգը նոր ստեղծվող իրավաբանական անձի բաժնետոմսերի (բաժնեմասերի, փայերի) և/կամ այլ արժեթղթերի, ինչպես նաև փոխանցման ակտը,մինչդեռՆախագծի 1-ին կետի 1-ին ենթակետի փոփոխության համաձայն՝ պետական ոչ առևտրային կազմակերպության գույքի, այլ գույքային իրավունքների, ինչպես նաև պարտատերերին և պարտապաններին վերաբերող բոլոր (ներառյալ վիճարկվող) պարտավորությունների՝ «Աղինի առողջության կենտրոն» պետական ոչ առևտրային կազմակերպությանը փոխանցման ակտը հաստատելու լիազորությունը վերապահված է Հայաստանի Հանրապետության Շիրակի մարզպետին՝ ինչը խնդրահարույց է և հստակեցման կարիք ունի, այս առումով անհրաժեշտ է նաև նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդմասիպահանջը՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
	Չի ընդունվել։
Եզրակացության մեջ նշված «Բաժնետիրական ընկերությունների մասին» օրենքը վերաբերելի չէ պետական ոչ առևտրային կազմակերպություններին։ Ավելին «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ կետի զ) ենթակետի համաձայնհիմնադրիբացառիկ լիազորություններն են պետական կազմակերպության վերակազմակերպումն և լուծարումը։ Ելնելով վերոգրյալից սույն որոշման նախագիծը չի հակասում ՀՀ օրենսդրությանը։

	4. Հաշվի առնելով այն հանգամանքը, որ Նախագծի 1-ին կետի 1-ին ենթակետով նախատեսված փոփոխությամբ սահմանվում են լիազորություններ, որոնք կրում են առանձին բովանդակային բնույթ, առաջարկում ենք նոր խմբագրության վերջին նախադասությունը նախատեսել առանձին ենթակետի տեսքով:
	Ընդունվել է

	5.Նախագծին կից ներկայացվածՀիմնավորումը թերի է և հնարավորություն չի տալիս բավարար չափով գնահատել Նախագծով նախատեսված փոփոխությունների անհրաժեշտությունը,հաշվի առնելով վերոնշյալը հիմնավորումն անհրաժեշտ է լրամշակել՝ նկատի ունենալով «Նորմատիվ իրավականակտերիմասին»օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է

	4 ՀՀ վարչապետի աշխատակազմ
	

	
	

	Նախագծի նախաբանում հղում է կատարված նաև «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «զ» կետին, մինչդեռ պարզ չէ, թե ինչու է նախագծի նախաբանում հղում կատարվել վերոնշյալ դրույթին՝ նկատի ունենալով, որ նախագծի նախաբանում պետք է նշվի օրենսդրական իրավական ակտի այն հոդվածը կամ մասը, որը Կառավարությանը լիազորում է ընդունել սույն նախագիծը:

	Չի ընդունվում, քանի որ հաշվի առնելով նաև այն հանգամանքը, որ կառավարության կողմից այլ անձին փոխանցման ակտը հաստատելու լիազորություն նախատեսված չէ որևէ իրավական ակտով, ուստի հղում է կատարվել «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «զ» կետին, որը վերաբերվում է ՊՈԱԿ-ի վերակազմակերպմանը, իսկ փոխանցման ակտը հանդիսանում է վերակազմակերպման գործընթացի մի մասը։

	[bookmark: _Hlk182905481]Հաշվի առնելով այն հանգամանքը, որ փոփոխվող որոշման  3-րդ կետի 1-ին ենթակետով սահմանված եռամսյա ժամկետը լրացել է դեռևս 2024 թվականի մայիսի 25-ին՝  պարզաբանված չէ, թե ինչու մինչև նշված իրավական ակտում սահմանված ժամկետի լրանալը համապատասխան առաջարկություն չի ներկայացվել Կառավարության որոշման մեջ փոփոխություն կատարելու վերաբերյալ:

	ՀՀ կառավարության 23.02.2024 թվականի թիվ 260-Ն որոշմամբ լրացում և փոփոխություններ է կատարվել ՀՀ կառավարության 02.11.2006 թվականի թիվ 1911-Ն որոշման մեջ «Անիպեմզայի առողջության կենտրոն» ՊՈԱԿ-ը «Աղինի առողջության կենտրոն» ՊՈԱԿ-ի կազմում միացման ձևով վերակազմակերպելու նպատակով։
Գործընթացը իրականացնելու նպատակով ՀՀ Շիրակի մարզպետի կողմից 2024 թվականի ապրիլի 25-ին ընդունվել է ««Անիպեմզայի առողջության կենտրոն» պետական ոչ առևտրային կազմակերպությունը «Աղինի առողջության կենտրոն» պետական ոչ առևտրային կազմակերպությանը միացման եղանակով վերակազմակերպելու մասին» թիվ 167-Ա որոշումը։ Այն ներկայացվել է ՀՀ արդարադատության նախարարության իրավաբանական անձանց պետական ռեգիստր՝ պետական գրացման նպատակով, որը գրանցումը սակայն վերջինիս կողմից մերժվել է հետևյալ պատճառաբանությամբ՝ «ՀՀ կառավարության 2024 թվականի փետրվարի 23-ի թիվ 260-Ն որոշմամբ ՀՀ Շիրակի մարզպետին փոխանցման ակտ հաստատելու լիազորություն վերապահված չէ»։ Դիրքորոշում ստանալու նպատակով դիմել ենք ՀՀ արդարադատության նախարարություն։ Վերջինիս գրության համաձայն՝  «Պետական ոչ առևտրային կազմակերպությունների մասին» օրենքի 14-րդ հոդվածի 2-րդ մաս ը) կետի համաձայն՝ Հայաստանի Հանրապետության կառավարության 23 փետրվարի 2024 թվականի թիվ 260-Ն որոշմամբ լիազորված պետական մարմնին՝ Շիրակի մարզպետին կարող էր վերապահվել փոխանցման ակտը հաստատելու լիազորություն, սակայն ՀՀ կառավարության 2024 թվականի փետրվարի 23-ի թիվ 260-Ն որոշմամբ Շիրակի մարզպետին նման լիազորություն վերապահված չէ:
Հաշվի առնելով վերոգրյալը՝ անհրաժեշտություն է առաջացել կատարել փոփոխություններ ՀՀ կառավարության 2024 թվականի փետրվարի 23-ի թիվ 260-Ն որոշման մեջ և շրջանառել «Հայաստանի Հանրապետության կառավարության 2024 թվականի փետրվարի 23-ի N 260-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի մեջ ամրագրվել է ՀՀ Շիրակի մարզպետին փոխանցման ակտը հաստատելու լիազորություն տրվելու կետը։ Ներկայիս ութամսյա և իննամսյա ժամկետների մասով կատարվել է փոփոխություն՝ համապատասխանաբար տասնամսյա և տասնմեկամսյա ժակետում։

	Որոշման 3-րդ կետով որոշումն ուժի մեջ մտնելուց հետո (որոշումն ուժի մեջ է մտել 2024թ. փետրվարի 24-ին) 3-ամսյա և 4-ամսյա ժամկետում ՀՀ Շիրակի մարզպետին հանձնարարված էր համապատասխան գործողությունների կատարում, որոնք չեն կատարվել: Նախագծով առաջարկվում է կատարել արդեն իսկ լրացած ժամկետների փոփոխություն (երկարաձգում), ինչը խնդրահարույց է «Նորմատիվ իրավական ակտերի մասին» օրենքի տեսանկյունից, քանի որ վերոնշյալ օրենքի 30-րդ հոդվածի 2-րդ մասի համաձայն՝ «Մինչև սահմանված ժամկետի ավարտն ակտն ընդունող մարմինը կարող է երկարաձգել ակտի գործողության ժամկետը ...»:Բացի այդ, Կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 124-րդ կետի համաձայն՝ «Իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:»: Միաժամանակ՝ ուշադրության է արժանի այն հանգամանքը, որ նախագծի 1-ին կետի 1-ին ենթակտեով նախատեսվող «ութամսյա» ժամկետը ևս լրացել է:

	

	Նախագծում առկա են խմբագրական բնույթի վրիպակներ և պահպանված չեն իրավական տեխնիկայի պահանջները, օրինակ՝ 1-ին կետի 1-ին ենթակետով նոր խմբագրությամբ շարադրվող հատվածում 1-ին ենթակետում «Պետական» բառից առաջ չակերտը բաց է թողնված, ենթակետից հետո բացակայում է կետադրական նշանը:
Նախագծի 1-ին կետի 2-րդ ենթակետով առաջարկվում է սահմանել նոր ենթակետ, համաձայն որի.«2) Հայաստանի Հանրապետության Շիրակի մարզպետին վերապահել «Անիպեմզայի առողջության կենտրոն» պետական ոչ առևտրային կազմակերպության գույքի, այլ գույքային իրավունքների, ինչպես նաև պարտատերերին և պարտապաններին վերաբերող բոլոր (ներառյալ վիճարկվող) պարտավորությունների՝ «Աղինի առողջության կենտրոն» պետական ոչ առևտրային կազմակերպությանը փոխանցման ակտը հաստատելու լիազորություն։», մինչդեռ պարզ չէ, թե որոշման մեջ որտեղ է նախատեսվում ներառել տվյալ դրույթը: Ըստ այդմ՝ կարող է անհրաժեշտություն առաջանալ նաև վերանայելու որոշման կետերի համարակալումը:

	Ընունվել է։
Նախագծով առաջարկվել էր ՀՀ Շիրակի մարզպետին վերապահել փոխանցման ակտ հաստատելու լիազորություն, քանի որ ՀՀ արդարադատության նախարարության իրավաբանական անձանց պետական ռեգիստրի կողմից վերակազմակերպման պետական գրացումը մերժվել է պատճառաբանությամբ, որ ՀՀ կառավարության 2024 թվականի փետրվարի 23-ի թիվ 260-Ն որոշմամբ ՀՀ Շիրակի մարզպետին փոխանցման ակտ հաստատելու լիազորություն վերապահված չէ ։








